
				এই পাতাটির মুদ্রণ সংশোধন করা প্রয়োজন। 
5 S S
वैवैष्णोद्धांक्र श्रृंगद्र। Sö á:
এখন মণিপুর রাজবংশের পূর্বপুরুষগণের সংক্ষিপ্ত পরিচয় দেওয়া একান্ত । আবশ্যক হেতু তাহা বর্ণিত হইল,-
শ্ৰীকৃষ্ণের পরম সুহৃদ ও ঐকান্তিক শরণাগত সখা পাণ্ডবগণের কথা ভক্তগণের সকলেই সবিশেষ অবগত আছেন। তন্মধ্যে তৃতীয় পাণ্ডৰ অর্জন দ্বাদশবর্ষ তীর্থভ্ৰমণ সময়ে মণিপুর-রাজ্যে আগমন করেন। এই স্থানে তিনি “চিত্রাঙ্গদা” নামী গন্ধৰ্ব্বকান্তা ও ‘উলুপী নাম্নী” নাগরাজ কন্যা এই দুইকে বিবাহ করেন। চিত্রাঙ্গদার গর্ভে বক্ৰবাহণ এবং উলুপীর গর্ভে ইরাবান নামক বীৰ্য্যবান পুত্রের জন্ম হয় । মণিপুরের রাজবংশীয়গণ শ্ৰীবক্ৰবাহণের এবং পাহাড়ীয়া "নগ৷” (নাগবংশীয় হেতু “নাগা” নাম হইয়াছে ) জাতি শ্ৰীল। ইরাবানের বংশধর বলিয়া পরিকীৰ্ত্তিত। এদিকে কাছাড় অঞ্চলের প্রাচীন নাম হিড়িম্ব, রাজ্য। "যতুগৃহ দাহের।” প্লর যখন পঞ্চপাণ্ডব স্বীয় জননী কুন্ত্ৰীদেবীকে সঙ্গে
• করিয়া নানাস্থানে अश्नक्री जमन করিতেছিলেন, তখন তাহারা যাদৃচ্ছিাক্ৰমে ঐ হিড়িম্ব-প্রদেশে উপস্থিত হয়েন। এতদঞ্চলে হিড়িম্ব ও হিড়িম্বনামী দুই ভ্ৰাতা - ভগিনী বাস করিতেন। ভীমের হস্তে হিড়িম্ব নিহত হয়েন এবং হিড়িম্বাকে ভীম বিবাহ করেন । “ঘটৎকচ” নামক প্ৰসিদ্ধ বীর হিড়িম্বার গর্ভে জন্মগ্রহণ করিয়াছিলেন। এই ঘটৎকচের বংশধরগণ বৰ্ত্তমান সময়ে কাছাড় অঞ্চলে “কাচারি” ( কচের বংশধর। হেতু “কাচারি” হইয়াছে) জাতি বলিয়া সুপরিচিত। ইহাদের চারি পাঁচশত ঘর বাসিন্দা এখনও তথায় বৰ্ত্তমান রহিস্বাছেন। সাধারণ লোক এই তিন জাতির প্রকৃত পরিচয় না জানা হেতু, অসভ্য জ্ঞানে অবজ্ঞা করিয়া থাকে । কিন্তু উহাদের ন্যায় (সত্যবাদী, নিলোভ, ন্যায়পরায়ণ ও নিৰ্ভীক জাতি) জগতে অতি অল্পই দেখিতে পাওয়া যায়।
=ې؟
শ্ৰীল বক্ৰবাহণ হইতে মহারাজ ভাগ্যচন্দ্ৰ সিংহ পৰ্য্যন্ত ছাপ্পান্ন পুরুষ হইয়াছে। পাণ্ডব বংশধর ভাগ্যচন্দ্ৰ, মহারাজ গোবিন্দ সিংহের কঠোর আদেশ শ্রবণ করিয়া কিছুমাত্রও বিচলিত না হইয়া, তাহার আদি পুরুষগণের হৃদয়অধিদেব শ্ৰীশ্ৰীগোবিন্দ দেবের অভয় চরণ চিন্তা করিয়া রাত্রিযাপন করিতে লাগিলেন। শেষ রাত্ৰিতে একটু নিদ্রীর আবেশ হওয়াতে স্বপ্ন দেখিলেন,- “যেন শ্ৰীশ্ৰীগোবিন্দজীউ স্বীয় অনুগত্য জনকে অভয় দান করিবার জন্য, ভুবনমোহন ভঙ্গিতে নয়নগোচর হইয়া মৃদু মধুর হাস্তে বলিতে লাগিলেন, “বৎস! তুমি কোন চিন্তা করিও না। তোমার দুঃখের সময় অতীত হইয়াছে। হস্তী তোমার কোন অনিষ্ট না করিয়া আমার প্রসাদে তোমাকে স্বীয় স্কন্ধে উঠাইয়া আমার ভক্তের মহিমা জগতে প্ৰকাশ করিবে !! তুমি অতি অল্প দিবসের মধ্যেই মণিপুর, রাজ্য হস্তগত করিয়া সুখী হইতে পরিবে। যখন রাজসিংহাসনে উপবেশন করিবে, তখন আমার এই আদেশ প্রতিপালন করিতে ভুলিও না । তোমার রাজ্যের অন্তৰ্গত৷ “ভাস্কর” নামান্তর ”কাইনা” নামক পাহাড়ে একটী কঁঠাল বৃক্ষ আছে। সাধারণ লোকে উহার সন্ধান বাহির করিতে পরিবে না। তুমি স্বয়ং তথায় উপস্থিত হইয়া ঐ বৃক্ষ কৰ্ত্তন করাইয়া ভাস্কর দ্বারা আমার প্রতিমূৰ্ত্তি প্ৰস্তুত ক্ৰমে "শ্ৰীগোবিন্দ” নামে সেবাস্থাপন করিও । আমাকে এক স্থাপন করিলে সুখী হইব না, ঐ সঙ্গে আমার প্ৰেয়সী শ্রীরাধিক জীউ সহিত যুগল সেবা প্রকাশ করিয়া ভক্তগণের আনন্দবৰ্দ্ধন করিও। সেবা
= AB

